
shrIGanadhyakSha Stotram by IkShvAku

ஶ்ரீக³ணாத்⁴யக்ஷஸ்தோத்ரம் ஈக்ஷ்வாகுக்ரு’த

ப⁴ரத்³வாஜ உவாச
கத²ம் ஸ்துதோ க³ணாத்⁴யக்ஷஸ்தேந ராஜ்ஞா மஹாத்மநா ।
யதா² தேந தபஸ்தப்தம் தந்மே வத³ மஹாமதே ॥ 1॥
ஸூத உவாச
சதுர்தீ²தி³வஸே ராஜா ஸ்நாத்வா த்ரிஷவணம் த்³விஜ ।
ரக்தாம்ப³ரத⁴ரோ பூ⁴த்வா ரக்தக³ந்தா⁴நுலேபந:॥ 2॥
ஸுரக்தகுஸுமைர்ஹ்ரு’த்³யைர்விநாயகமதா²ர்சயத் ।
ரக்தசந்த³நதோயேந ஸ்நாநபூர்வம் யதா²விதி⁴ ॥ 3॥
விலிப்ய ரக்தக³ந்தே⁴ந ரக்தபுஷ்பை: ப்ரபூஜயத் ।
ததோऽஸௌ த³த்தவாந் தூ⁴பமாஜ்யயுக்தம் ஸசந்த³நம் ।
நைவேத்³யம் சைவ ஹாரித்³ரம் கு³ட³க²ண்ட³க்⁴ரு’தப்லுதம் ॥ 4॥
ஏவம் ஸுவிதி⁴நா பூஜ்ய விநாயகமதா²ஸ்தவீத் ।
இக்ஷ்வாகுருவாச
நமஸ்க்ரு’த்ய மஹாதே³வம் ஸ்தோஷ்யேऽஹம் தம் விநாயகம் ॥ 5॥
மஹாக³ணபதிம் ஶூரமஜிதம் ஜ்ஞாநவர்த⁴நம் ।
ஏகத³ந்தம் த்³வித³ந்தம் ச சதுர்த³ந்தம் சதுர்பு⁴ஜம் ॥ 6॥
த்ர்யக்ஷம் த்ரிஶூலஹஸ்தம் ச ரக்தநேத்ரம் வரப்ரத³ம் ।
ஆம்பி³கேயம் ஶூர்பகர்ணம் ப்ரசண்ட³ம் ச விநாயகம் ॥ 7॥
ஆரக்தம் த³ண்டி³நம் சைவ வஹ்நிவக்த்ரம் ஹுதப்ரியம் ।
அநர்சிதோ விக்⁴நகர:ஸர்வகார்யேஷு யோ ந்ரு’ணாம் ॥ 8॥
தம் நமாமி க³ணாத்⁴யக்ஷம் பீ⁴மமுக்³ரமுமாஸுதம் ।
மத³மத்தம் விரூபாக்ஷம் ப⁴க்திவிக்⁴நநிவாரகம் ॥ 9॥
ஸூர்யகோடிப்ரதீகாஶம் பி⁴ந்நாஞ்ஜநஸமப்ரப⁴ம் ।

பு³த்³த⁴ம் ஸுநிர்மலம் ஶாந்தம் நமஸ்யாமி விநாயகம் ॥ 10॥
நமோऽஸ்து க³ஜவக்த்ராய க³ணாநாம் பதயே நம: ।
மேருமந்த³ரரூபாய நம:கைலாஸவாஸிநே ॥ 11॥
விரூபாய நமஸ்தேऽஸ்து நமஸ்தே ப்³ரஹ்மசாரிணே ।
ப⁴க்தஸ்துதாய தே³வாய நமஸ்துப்⁴யம் விநாயக ॥ 12॥
த்வயா புராண பூர்வேஷாம் தே³வாநாம் கார்யஸித்³த⁴யே ।
க³ஜரூபம் ஸமாஸ்தா²ய த்ராஸிதா:ஸர்வதா³நவா:॥ 13॥
ரு’ஷீணாம் தே³வதாநாம் ச நாயகத்வம் ப்ரகாஶிதம் ।
யதஸ்தத:ஸுரைரக்³ரே பூஜ்யஸே த்வம் ப⁴வாத்மஜ ॥ 14॥
த்வாமாராத்⁴ய க³ணாத்⁴யக்ஷம் ஸர்வஜ்ஞம் காமரூபிணம் ।
கார்யார்த²ம் ரக்தகுஸுமை ரக்தசந்த³நவாரிபி: ⁴ ॥ 15॥
ரக்தாம்ப³ரத⁴ரோ பூ⁴த்வா சதுர்த்²யாமர்சயேஜ்ஜபேத் ।
த்ரிகாலமேககாலம் வா பூஜயேந்நியதாஶந:॥ 16॥
ராஜாநம் ராஜபுத்ரம் வா ராஜமந்த்ரிணமேவ வா ।
ராஜ்யம் ச ஸர்வவிக்⁴நேஶ வஶம் குர்யாத் ஸராஷ்ட்ரகம் ॥ 17॥
அவிக்⁴நம் தபஸோ மஹ்யம் குரு நௌமி விநாயக ।
மயேத்த²ம் ஸம்ஸ்துதோ ப⁴க்த்யா பூஜிதஶ்ச விஶேஷத:॥ 18॥
யத்ப²லம் ஸர்வதீர்தே²ஷு ஸர்வயஜ்ஞேஷு யத்ப²லம் ।
தத்ப²லம் பூர்ணமாப்நோதி ஸ்துத்வா தே³வம் விநாயகம் ॥ 19॥
விஷமம் ந ப⁴வேத் தஸ்ய ந ச க³ச்சே²த் பராப⁴வம் ।
ந ச விக்⁴நோ ப⁴வேத் தஸ்ய ஜாதோ ஜாதிஸ்மரோ ப⁴வேத் ॥ 20॥
ய இத³ம் பட²தே ஸ்தோத்ரம் ஷட்³பி⁴ர்மாஸைர்வரம் லபே⁴த் ।
ஸம்வத்ஸரேண ஸித்³தி⁴ம் ச லப⁴தே நாத்ர ஸம்ஶய:॥ 21॥
ஸூத உவாச
ஏவம் ஸ்துத்வா புரா ராஜா க³ணாத்⁴யக்ஷம் த்³விஜோத்தம ।
தாபஸம் வேஷமாஸ்தா²ய தபஶ்சர்தும் க³தோ வநம் ॥ 22॥
உத்ஸ்ரு’ஜ்ய வஸ்த்ரம் நாக³த்வக்ஸத்³ரு’ஶம் ப³ஹுமூல்யகம் ।
கடி²நாம் து த்வசம் வாக்ஷீம் கட்யாம் த⁴த்தே ந்ரு’போத்தம:॥ 23॥

ததா² ரத்நாநி தி³வ்யாநி வலயாநி நிரஸ்ய து ।
அக்ஷஸூத்ரமலங்காரம் ப²லை: பத்³மஸ்ய ஶோப⁴நம் ॥ 24॥
ததோ²த்தமாங்கே³முகுடம் ரத்நஹாடகஶோபி⁴தம் ।
த்யக்த்வா ஜடாகலாபம் து தபோऽர்தே² விப்⁴ரு’யாந்ந்ரு’ப:॥ 25॥
இதி ।
நரஸிம்ஹபுராண அத்⁴யாய 25 ஶ்லோகஸங்க்²யா 72

ஶ்ரீநரஸிம்ஹபுராணே இக்ஷ்வாகுசரிதே பஞ்சவிம்ஶோऽத்⁴யாய:॥ 25॥

